
ანოტაცია 

დღევანდელ ადამიანს ყოველდღიურად უწევს მოახდინოს საკუთარი ფინანსების 

განკარგვა, გადაიხადოს გადასახადები, შეავსოს მობილური ტელეფონის ანგარიში, 

იყიდოს ნივთები ინტერნეტით, გადაიხადოს ინტერნეტის საფასური და ა.შ. ამის გამო 

წამყვანი კომპანიები აქტიურად ცდილობენ ყველა ეს მოქმედება გახადონ ავტომატური 

და დააზოგვინონ კლიენტებს დრო, ხარჯები, გადახდის გადაცილებისაგან გამოწვეული 

პრობლემები. ასეთი კომპანიები მოღვაწეობენ ისეთ სფეროებში როგორებიცაა 

მობილური კავშირგაბმულობის კომპანიები,  ინტერნეტ პროვაიდერები, საკაბელო და 

სატელიტური ტელევიზიები, ინტერნეტ მაღაზიები, მიკრო ფინანსები, VoIP (Voice Over 

IP) კავშირგაბმულობის ოპერატორები, ბანკები, ინტერნეტ აუქციონები და ა.შ.  

ყველა ის კომპანია სადაც ხდება მომხმარებლების ანგარიშების აკუმულირება, 

ფინანსური აღრიცხვა, მონიტორინგი, ხარჯვა, შევსება იყენებს ეგრეთწოდებულ 

საბილინგო სისტემებს. ეს სისტემები გამოიყენება სწორედ ფინანსური 

ტრანზაქციებისთვის.  

საბილინგო სისტემები ხშირ შემთხვევაში არიან დიდი სისტემები რომელთა 

განვითარება, მოდიფიკაცია, განახლება არის ისეთ პრობლემებთან დაკავშირებული 

როგორებიცაა დიდი ხარჯები, დრო რაც საჭიროა მის განსაახლებლად, დიდი 

მოცულობის ინფორმაცია რომლის მიგრაციაც არის საჭირო განახლებისას. ამის გამო 

კომპანიები ცდილობენ მოახდინონ ეგრეთწოდებული ინტეგრირებული სისტემების 

შექმნა რომლებიც დამოუკიდებლად მოახდენენ ფუნქციონირებას. ასეთი სისტემები 

როგორც წესი თავისთავზე იღებენ გარე სამყაროსთან კომუნიკაციის ფუნქციას.  

წინამდებარე ნაშრომი საბილინგო სისტემის ერთ-ერთი ინტეგრირებული ტიპის 

სისტემას ეფუძნება, რომელიც ახდენს ანგარიშების მონიტორინგს და  საჭიროების 

შემთხვევაში მის ავტომატურ შევსებას. მისი გამოყენებით მომხმარებლებს აღარ 

დასჭირდებათ ყოველდღიურად შევიდნენ ინტერნეტში, შეავსონ თანხა ხელით ან 

გაიარონ დიდი მანძილი ანგარიშის შევსების ტერმინალის მოსაძებნად.  

„ანგარიშის შევსების ავტომატური სისტემა“  არის მზა პროდუქტი და შესაძლებელია 

გამოყენებული იქნას ყველა ისეთ კომპანიაში სადაც ხდება საბილინგო სისტემებით ანგარიშების 

მართვა, მაგალითად: მობილური კავშირგაბმულობის კომპანიები,  ინტერნეტ 

პროვაიდერები, საკაბელო და სატელიტური ტელევიზიები, ინტერნეტ მაღაზიები, მიკრო 



2 
 

ფინანსები, VoIP (Voice Over IP) კავშირგაბმულობის ოპერატორები, ბანკები, ინტერნეტ 

აუქციონები და ა.შ. 

 

 


